
ᑲᐳᕐᑕᐅᓂᖅ,
	 ᓴᐳᒻᒥᒍᑎᑦᓯᐊᖑᓂᕐᐸᐅᕗᖅ

ᓯᑦᑎᒻᐱᕆ	2019ᑲᐳᕐᑕᐅᓂᖅ ᓴᐴᓗᑕᑦᓯᐊᖑᓂᕐᐸᐅᕗᖅ ᓄᕙᓐᓂᒥᒃ ᐱᔭᕆᐊᑦᑐᕈᑎᖏᓪᓗ. 
ᑲᐳᕐᑕᐅᑎᒃ ᓴᐳᒻᒥᒍᑎᐅᖕᖏᑐᖅ ᓄᕙᓐᓂᓄᑦ ᐊᓂᕐᑎᕆᒍᑎᑎᒍᓗ ᖃᓂᒪᒍᑎᐅᔪᓄᑦ 
ᐊᓯᖏᓐᓄᑦ ᖁᐱᕐᕈᐊᕈᓯᕐᓄᑦ ᖃᓂᒻᒪᕆᐅᑎᔪᓄᑦ.

ᓄᕙᓕᕇᒃᑯᑎᒃ ᑲᐳᕐᑕᐅᒍᑎᒃ

ᖃᓂᒪᓐᓇᒃ ᒪᓗᓐᓇᐅᑎᖏᑦ ᖃᓄᐃᑦᑑᓂᖏᓪᓗ ᐱᔭᕆᐊᑦᑐᕈᑎᐅᑐᐃᓐᓇᕆᐊᓖᑦ
ᓄᕙᓐᓂᒃ • ᐆᓇᕿᓂᖅ

• ᖁᐃᕐᑐᓂᖅ
• ᑕᖃᒪᓂᖅ
• ᓂᐊᕿᕆᓂᖅ
• ᓄᑭᓕᕆᓂᖅ
• ᒥᕆᐊᖕᖑᓂᖅ, ᒥᕆᐊᕐᓂᖅ, ᐃᑎᑦᑕᓂᖅ (ᐱᐊᕋᓂᓗᐊᖕᖑᐊᖅ)
• ᑎᒥᒥᒍᑦ ᐋᓐᓂᐊᓂᖅ

• ᓯᐅᓯᕆᓂᖅ
• ᓱᕐᓗᓕᕆᓂᖅ
• ᐳᕙᒃᑯᑦ ᓄᕙᓐᓂᒃ
• ᐳᕙᒃᑯᒃ ᐃᒻᒪᓯᒪᓂᒃ
• ᑐᖁᓂᖅ

ᑲᐳᕐᑕᐅᒍᑎᒃ
ᑲᐳᕐᑕᐅᓂᖅ ᓴᐴᓗᑕᑦᓯᐊᖑᓂᕐᐸᐅᕗᖅ ᓄᕙᓐᓂᒥᒃ ᐱᔭᕆᐊᑦᑐᕈᑎᖏᓐᓄᓗ. ᑖᓐᓇ ᑲᐳᕐᑕᐅᒍᑎᐅᒍᓐᓇᑐᖅ ᐱᒋᐊᕐᓗᓂ 6-ᓂᑦ ᑕᕐᕿᓕᓐᓂᑦ. 
ᑲᐳᕐᑕᐅᖁᔭᐅᕗᑦ ᐃᓄᐃᑦ ᐊᑦᑕᓇᕐᑐᒦᒍᑎᖃᑐᐃᓐᓇᕆᐊᓖᑦ ᓄᕙᓐᓂᒧᑦ ᐋᓐᓂᐊᕕᒻᒦᓚᕿᔪᓄᑦ ᐱᓗᐊᕐᒥᒃ ᐊᑌᓐᓇᑐᒥᒃ ᐋᓐᓂᐊᒍᑎᓕᓐᓄᑦ. 
ᓄᕙᓕᕇᒃᑯᑎᒧᑦ ᑲᐳᕐᑕᐅᖁᔭᐅᒻᒥᔪᐃᑦ ᐃᓄᐃᑦ ᖃᓂᒪᓕᕐᑎᓯᑐᐃᓐᓇᕆᐊᓖᑦ, ᑕᒪᑦᓱᒪᐅᑉ ᐃᓚᖏᑦ ᐃᓪᓗᒥᐅᖃᑎᖏᑦ ᑲᒪᔨᒋᓲᖏᓪᓗ.

ᑲᐳᕐᑕᐅᖁᔭᐅᕗᑦ ᐃᓄᐃᑦ ᐊᑦᑕᓇᕐᑐᒦᒍᑎᖃᑐᐃᓐᓇᕆᐊᓖᑦ ᓄᕙᓐᓂᒧᑦ ᐋᓐᓂᐊᕕᒻᒦᓚᕿᔪᓄᑦ ᐱᓗᐊᕐᒥᒃ ᐊᑌᓐᓇᑐᒥᒃ ᐋᓐᓂᐊᒍᑎᓕᓐᓄᑦ. 
ᓄᕙᓕᕇᒃᑯᑎᒧᑦ ᑲᐳᕐᑕᐅᖁᔭᐅᒻᒥᔪᐃᑦ ᐃᓄᐃᑦ ᖃᓂᒪᓕᕐᑎᓯᑐᐃᓐᓇᕆᐊᓖᑦ, ᑕᒪᑦᓱᒪᐅᑉ ᐃᓚᖏᑦ ᐃᓪᓗᒥᐅᖃᑎᖏᑦ ᑲᒪᔨᒋᓲᖏᓪᓗ.

ᑲᐳᕐᑕᐅᒍᑎᐅᒋᐊᓕᒃ ᐊᕐᕌᒍᑕᒫᑦ ᐅᑭᐊᒥ. ᐱᐊᕃᑦ  9-ᓂᑦ ᐅᑭᐅᖃᕋᑕᖕᖏᑐᑦ ᑲᐳᕐᑕᐅᓚᐅᕐᓯᒪᖕᖏᑐᑦ ᓄᕙᓕᕇᒃᑯᑎᒥᒃ ᑲᐳᕐᑕᐅᓂᐊᕐᖁᑦ 
ᒪᕐᕈᕕᓪᓗᑎᒃ ᑲᐳᕐᑕᐅᒍᑎᒥᒃ, ᐊᑕᐅᓯᕐᒥᒃ ᑕᕐᕿᒥᒃ ᐅᖓᓯᑦᑕᕆᓐᓂᓕᓐᓂᑦ.

ᐃᓕᑕᕐᓇᐅᑎᖏᑦ ᑲᐳᕐᑕᐅᓚᐅᕐᓱᓂ
ᐃᓚᖏᑦ ᖃᓄᐃᒍᑏᑦ ᓄᐃᖑᓐᓇᖁᑦ ᑲᐳᕐᑕᐅᓂᕐᒧᑦ (ᐅᑦᑑᑎᒋᓗᒍ ᐊᐅᐸᓪᓚᓂᖅ ᑲᐳᕐᑕᐅᓂᕕᓂᕐᒥ). ᐊᓯᖏᑦ ᐱᓀᓗᑌᑦ ᓄᐃᑐᐃᓐᓇᕆᐊᖃᕐᖁᑦ 
ᓄᐃᒍᓗᑐᐃᓐᓇᓗᑎᑦ ᐊᒻᒪᓗ ᑲᒍᕐᑕᐅᓂᕐᕕᓂᕐᒧᓕᖓᒐᑎᒃ (ᐅᑦᑐᑎᒋᓗᒍ ᓄᕙᓕᕐᓂᖅ, ᐃᑎᑦᑕᓂᖅ, ᓂᐊᕐᕿᕆᓂᖅ). 

ᑲᐳᕐᑕᐅᒍᑎᒃ ᓄᕙᓕᕇᒃᑯᑎᒧᑦ ᐊᑦᑕᓀᑦᑑᕗᖅ. ᐊᒥᓲᓂᕐᓭᑦ ᓄᐃᓚᕿᒍᓐᓇᑐᐃᑦ ᓱᒃᑯᕈᑎᐅᖕᖑᓚᑦ ᐊᑯᓃᕐᑐᒥᓗ ᓄᐃᑕᓲᖑᒐᑎᑦ.

ᖃᓄᓪᓗᐊᑎᒋᕐᓂᑕᒫᑦ ᑲᐳᕐᑕᐅᓂᕐᒧᑦ ᓄᐃᓚᕿᔭᐅᑐᐃᓐᓇᕆᐊᓖᑦ ᖃᓄᐃᓗᕆᐊᓕᒃ
ᐊᒥᓲᓂᕐᓴᑎᒍᑦ (50%ᓂᑦ ᐃᓄᓐᓂᑦ ᐅᓄᕐᓂᓴᓂᓗ) • ᐋᓐᓂᐊᔪᖅ ᑲᐳᕐᑕᐅᕕᕕᓂᖅ

• ᓂᓪᓕᓇᕐᑐᒥᒃ. ᐁᔪᖓᔪᒥᒃ 
ᑲᐳᕐᑕᐅᕕᕕᓂᕐᒧᓯᓗᑎᑦ. 

• ᐋᓐᓂᐊᓯᐅᑎᑐᕐᓗᑎᑦ ᕆᐊᖃᕈᕕᑦ ᐆᓇᕿᒍᕕᑦ 
ᒣᓪᓕᐅᕈᕕᓗᓐᓃᑦ.

• ᐋᓐᓂᐊᓯᐅᕐᑎᒪᕆᓕᐊᕐᓗᑎᑦ ᖃᓄᐃᒍᑎᖏᑦ 
ᐱᒻᒪᕆᑲᓪᓚᐅᐸᑕ.

ᐊᒥᓲᓂᕐᓴᑎᒍᑦ
(ᐃᑭᓐᓂᓭᑦ 50% ᐃᓄᓐᓂᑦ)

• ᐋᓐᓂᐊᔪᖅ ᐳᓪᓕᑐᖅ ᑲᐳᕐᑕᐅᕕᕕᓂᖅ
• ᓄᑭᓕᕆᔪᖅ, ᓇᒡᒍᐊᓕᕆᔪᖅ, ᓂᐊᕐᕿᕆᔪᖅ, ᑕᖃᒪᔪᖅ
• ᓂᕆᒍᒣᕐᓯᒪᔪᖅ, ᐅᐃᑦᔭᖑᑦᑐᖅ (ᓯᓂᒍᓱᑦᑐᖅ), ᓱᕐᕋᑕᐅᒍᐊᕐᑐᖅ

ᐊᒥᓱᐃᑦ
(ᐃᑭᓐᓂᓭᑦ 10% ᐃᓄᓐᓂᑦ)

• ᑎᓪᓘᔭᕐᓂᖅ ᑯᒥᓚᓐᓂᓗᓐᓃᑦ ᑲᐳᕐᑕᐅᕕᕕᓂᕐᒥ
• ᐆᓇᕿᓂᖅ, ᕿᐅᔭᒍᓱᓐᓂ ᐃᓱᐃᓪᓕᐅᓂᖅ, ᐱᓗᐊᕐᑐᒥᒃ ᐃᓄᓐᓄᑦ 
ᑲᐳᕐᑕᐅᒋᐅᕐᑐᓄᑦ ᓯᕗᓪᓕᐹᒥ ᓄᕙᓕᕇᒃᑯᑎᒧᑦ

• ᒥᕆᐊᖕᖑᓂᖅ, ᒥᕆᐊᕐᓂᖅ, ᐃᑎᑦᑕᓂᖅ, ᓈᓕᕆᓂᕐᖅ
• ᐃᔨᒋᒃ ᐊᐅᐸᓗᑦᑖᒃ, ᐃᒡᒋᐊᓕᕆᓂᖅ, ᐊᓂᕐᑎᕆᒍᓐᓇᓯᐊᖕᖏᓂᖅ;  
ᑕᒪᓐᓇ ᑌᔭᐅᔪᖅ ᐊᓂᕐᑎᕆᒍᑎᑎᒍᑦ ᓱᕐᕋᑕᐅᒪᒍᑎᖏᑦ

ᐃᓚᖓᓂᑦᓴᕋᑕᖅ
(ᐃᑭᓐᓂᓭᑦ 1% ᐃᓄᓐᓂᑦ)

• ᑮᓇᒃᑯᑦ ᐳᓪᓕᑐᖅ, ᑖᓐᓇ ᖃᓄᐃᒍᑎᐅᔪᖅ ᐃᓚᒋᔭᐅᔪᖅ  ᓄᕙᓐᓂᒧᑦ 
ᖃᓄᐃᒍᑎᓂᑦ; ᑌᔭᐅᔪᖅ ᐊᓂᕐᑎᕆᒍᑎᖏᑦ ᓱᕐᕋᑕᐅᒪᔪᐃᑦ

• ᐅᕕᓂᕐᓗᓂᖅ
• ᐅᐃᑦᔭᖑᕐᓂᖅ

ᐊᑑᑎᓪᓗᐊᖏᑦᑐᐃᑦ
(ᐃᑭᓐᓂᓭᑦ 1 ᐃᓄᒃ 1,000 ᖑᑦᓴᐸᑕ)

• ᖀᕐᓱᓂᖅ
• ᐃᑉᐱᒍᓱᖕᖏᓂᖅ, ᖃᕆᑕᒃᑯᑦ (ᐋᓐᓂᐊᔪᖅ ᓄᑭᑎᒍᑦ)

ᓄᓇᓕᐅᑉ ᐋᓐᓂᕕᖓᓃᖁᔨᕗᒍᑦ 15ᓂᑦ ᑕᕐᓵᐱᓂᑦ ᑲᐳᕐᑕᐅᓚᐅᕐᓗᑎᑦ ᑎᒥᑉᐱᑦ ᐱᔭᑦᓴᔭᕆᖕᖏᐸᐅᒃ  ᓱᕐᕋᑕᐅᑦᓴᕈᐊᕋᕕᑦ.
ᑎᒥᑉᐱᑦ ᐱᔭᑦᓴᔭᕆᖕᖏᓂᑯᖓᓄᑦ ᖃᓄᐃᒍᑎᖃᕈᕕᑦ, ᖃᓄᐃᒍᑎᐅᔪᐃᑦ ᓄᐃᓂᐊᕐᒪᑕ ᑕᕐᓵᐱᓐᓂᑦ ᐊᒥᓲᓪᓗᐊᖏᑦᑐᓂᑦ ᐊᓂᒍᕐᐸᑦ 
ᑲᐳᕐᑕᕕᓂᐅᓕᕐᓗᑎᑦ. ᐃᓄᒃ ᑲᐳᕐᓂᔪᕕᓂᖅ ᐃᓕᓐᓂᒃ ᐋᓐᓂᐊᓯᐅᕆᑦᓴᐅᑎᒋᒍᓐᓇᓂᐊᕐᖁᖅ ᖃᓄᐃᒍᑎᖃᕈᕕᑦ.

ᐊᐱᕐᓲᑎᑦᓴᖃᕈᑦᓯ, ᐅᖄᕕᖃᕆᑦᓯ ᐃᓄᒻᒥᒃ ᑲᐳᕐᓂᔪᒥᒃ ᐃᓕᑦᓯᓂᑦ, ᐅᕝᕙᓗᓐᓃᑦ ᖃᐅᔨᒋᐊᕐᕕᒧᑦ  
ᐃᓗᓯᕐᒧᓕᖓᔪᓂᑦ 8-1-1 ᐋᓐᓂᐊᓯᐅᕐᑎᒪᕆᓐᓄᓗᓐᓃᑦ.

ᒥᑭᔪᐊᐱᐅᕗᖅ ᓱᕐᕋᑕᐅᒍᐅᒍᓐᓇᑐᖅ ᑭᔪᒻ-ᐸᕆ ᖃᓄᐃᒍᑎᓂᖓᓂᒃ ᑲᐳᕐᑕᐅᓚᐅᕐᓱᓂ ᓄᕙᓕᕇᒃᑯᑎᒧᑦ. ᐊᑦᑕᓇᕐᑐᒦᒍᑎᐅᒍᓐᓇᑐᖅ 1 ᒋᐊᓪᓚᒥᒃ ᖃᓄᐃᒍᑎᓕᒃ ᐊᑕᐅᓯᖅ ᒥᓕᐊᓐᖑᑦᓴᐸᑕ ᐃᓄᓐᓂᑦ 
ᑲᐳᕐᑕᕕᓂᕐᓂᑦ. ᑖᓐᓇ ᖃᓄᐃᒍᑎᐅᔪᖅ ᐱᕙᓪᓕᐊᒐᐅᑕᕐᑐᒥᒃ, ᑎᒥᒥᓕᒫᒥᒍᑦ ᓄᑮᓚᐅᕐᑐᓂᖅ, ᐃᓚᖓᓂ ᑖᕗᖓᓕᒫᕐᑐᓂᑦ ᓱᕐᕋᑕᐅᒪᒍᑎᐅᒍᓐᓇᑐᐃᑦ. ᐱᑦᔪᑎᖓ ᑭᔪᒻ ᐸᕆ ᖃᓄᐃᒍᑎᖏᑦ ᖃᐅᔨᒪᔭᐅᖕᖏᑐᑦ. 
ᐊᒥᓲᓂᕐᓭᑦ ᖃᓄᐃᒍᑎᐅᔪᐃᑦ ᐃᓇᓗᐊᒃᑯᑦ ᐊᓂᕐᑎᕆᒍᑎᓂᓗ ᖃᓄᐃᒍᑎᖃᓲᖑᕗᑦ ᐃᓚᐅᑎᓪᓗᒍ ᓄᕙᓐᓂᖅ, ᐱᓗᐊᕐᑐᒥᒃ ᐃᓄᒻᒪᕆᕈᕐᖃᒥᓂᑦ ᐊᒻᒪᓗ ᐃᓄᑐᖃᕐᓂᑦ.


